
Le 14 may 1610, le Roy Henry-le-Grand aiant este malheureusem. tué
par le plus infame et cruel de tous les hommes, la Royne regente le priat de
luy continuer ses soins, predications et autres exercices, tant pour soy que
le Roy son fils Louis Treize, duquel sa dite maieste regente recommandat
leducation au dit R. Pere Pierre Colon, lequel enfin obtint conge de sa
dite maieste de faire un voyage de déuotion a Cleruau, ou repose le corps
de St-Bernard, qui auoit de son temps fréquente les cours des Papes, Rois
et Potentats de la terre, affin d’oblenir par les prieres de ce grand saint la
permission de sa retraite, laquelle luy aiant este acordee, il fit par le
commandem. de ladite maieste diuers voiages a Milan, Lorete et a Rome,
pour rendre leurs veeux estant de retour en France, il rendil compte au
Roy Louis 13 de ses commissions par les mains du R. Pere Arnould,
jesuite subroge en sa place de confesseur et predicateur ord. de sad.
Maieste, laquelle luy écriuit la lettre suiuante :

Pere Coton j’ay receu tout ensemble par les mains du Pere Arnould le
bref de Nre St-Perc et vos lettres par lesquelles jay appris vre retour du
voiage que ie vous auois charge de faire et com. vous vous estes trés-bien
acquite de toutes les commissions que ie vous auoit donnce dont ie vous
sait tres-hon gré aiant reccu en ceste occasion les preuues de vo. affection
a mon seruice aussy deuez vous attendre les effets de ma bonne volonté,
priant Dieu qu’il vous ait cn sa sainte garde, signé Louis et eserit a Amiens
ce X mars 1620.

L’année 1621 il fut par le commandem. du R. P. Général recteur du
collége de Bourdeaux en 1622 el 23 prouincial desquelles charges il s’a-
quitat’ dignement et continuat de prescher dans les meilleures villes de
France jusques en Pannce 1626 jour de saint Joseph dixneuuicsme de mars
auquel jo. aiant esté saigné et estant preparé pour dire la messe dans 1église
de St-Louis, il ne la put acheuer par ceque sa vue saffoiblit de sorte qu’on
fut coniraint de le porter dans sa chambre ou aiant receu le dit sacrement
de PExtreme Onction, il rendit son ame a Dieu,

Depuis, la vie du R. P. P. Coton a esté decrite et imprimée & Lyon, 'an
1660, apud Matheum Liberal typographum, auctore P. Rouerio eiusdem
societatis dont j’ay le liure auec son pourtrait que j’estime beaucoup, tant
pour ses vertus ineslimables par les hommes, que a cause de sa familiére
conuersation que sa bonté mauoit permise dans lad. ville de Paris comme
son patriote et affectionné seruiteur, requieseat in pace, cum deo; post
ipsum, in ipso, et cum ipso, in secula seculorum amen,

